
    

Kommuninut, Nunaqarfinnut, Isorliunerusunut,  Attaveqaqatigiinnermut ineqarnermullu Naalakkersuisoq 

Medlem af Naalakkersuisut for Kommuner, Bygder, Yderdistrikter, Infrastruktur og Boliger 

 

 

1 
 

Inatsisartuni ilaasortaq Knud Kristiansen, Atassut  

/Maani   

 

Upernavimmi eqqaanilu assartuussineq pillugu § 37 naapertorlugu 

apeqquteqaat nr. 2016-270-imut akissuteqaat 

 

Asasara Knud,  

 

Aallarniutigalugu apeqqutinnut, Inatsisartut suleriaasianni § 37 naapertorlugu 

nassiussimasannut qutsavigaakkit. 

 

Apeqqut 1. 

Upernavik-mi qulimiguulimmik angallassineq  massakkorpiaq qanoq 

ingerlava? 

Akissut: 

Air Greenland suliap ingerlanera tamakkerlugu Upernavimmi eqqaanilu teknikkip silallu 

ajornartorsiortitsineri pissutigalugit taamaatitsiinnartarnerit pillugit Namminersorlutik 

Oqartussanut ilisimatitsisarput. 

 

Ilaasut katillugit 94-it taamaatitsiinnartarnernit eqqorneqarput. 

 

Tallimanngornermi decembarip ulluisa 16-anni Air Greenlandimi qullersaqarfik 

kinguaattuungaatsiarnerit pillugit ataatsimeeqatigaara. Tassani Air Greenlandimit 

uppernarsarneqarpoq, ajornartorsiutit sapinngisamik aaqqinniarneqartut aammalu 

eqqorneqartut angerlamut apuunnissaat anguniarneqartoq. Tamanna aamma 

decembarip ulluisa 16-anni Naalakkersuisut nittartagaani tusagassiorfinnut 

nalunaarummi allassimavoq. 

 

Aamma decembarip ulluisa 19-anni Air Greenland Namminersorlutik Oqartussanut 

ilisimatitsissuteqarpoq, ilaatigut Issittumi Sakkutooqarfik qulimiguulillu S-61 ikiortigalugit 

ilaasussat tamangajammik apuuffissaannut apuunnissaat iluatsissimasoq, tassanilu 

ilaasussat tallimaannaat apuutinngitsoorneqarsimasut. 

 

Apeqqut 2. 

Upernaviup Nunaqarfiinut angalasussarpassuit aamma najoqqutaralugit 

qulimiguulik ataaseq  naammattutut isigineqarpa? 

Akissut: 

Upernavimmi ilaasunik angallassinermi suliassap isumagineqarnera nalinginnaasumik 

atortussarititaasut atorlugit naammaginartutut naliliiffigineqarpoq. Air Greenland 

pisinnaasanik, angallannermi pisariaqartitanut naapertuuttunik atugassiinissamut 

akisussaasuuvoq. 

Apeqqut 3. 

Naalakkersuisut qulimiguulimmik Upernavik-mi immikkut aaqqiinissamut  

pilersaaruteqarnerlutik? 

Akissut: 

Suliap ingerlanera tamakkerlugu allaffeqarfimma Air Greenland ingerlaavartumik 

attaveqarfigisimavaa, aammalu ilisimatinneqarpunga pissutsit aaqqinneqarnissaat 

siunertaralugu ingerlatseqatigiiffik qulimiguulimmik inuttanillu allanik pissarsiniarluni 

sulisoq. 

 

 

Inussiarnersumik inuulluaqqusillunga 

 

 

 

Martha Lund Olsen 
 

 


